
 2019 - ЙИС
  П А Т А Л

 

 

  ГАЗЕТДИН
  ПОДПИСКА
БАШЛАМИШ ЖЕЗВА

        *        *        *
     ИНДЕКС:
  6 вацра - 51406
 12 вацра - 63340

       Г А З Е Т
   райцентрдал почтамтда,
хуьрера адан отделенийра
      подписка ийиз жеда.

              *       *       *
 ГАЗЕТДИН  КЪИМЕТ
   6 вацра -  228  манатни
                        84 кепек
   12 вацра - 457  манатни
                         68 кепек

И ЙИКЪАРА нубатдин гьуь-
ндуьрдиз хкаж хьайи чи райо-
нэгьли Велимурад Алхасова чак
шадвилелай гъейри еке дамах-
ни кутуна.

Пуд йисуз Велимурад, галаз
галаз женгинин самбодай Рос-
сиядин чемпион хьанай. Про-
фессиональный спортдиз 20I4-
йисуз атай викIегь жегьилди са
куьруь вахтунда вичин алакьу-
нар къалурна. Ада ACB- дин ва
BCF- дин турнирра иштиракна.
Кьиле тухвай ругуд женгиникай
вад женг гъалибвилелди
акьалтIарна.

Нубатдин  сеферда  Бах-
рейндин Манама шегьерда
акахьнавай единоборствой-
рай виридуьньядин женгерин
«Ахмат» лигадин ва мукьвал
тир  рагъэкъеч Iдай  патан
ММА- дин  организациядин
гъилик кваз кьиле фейи тур-

  НУБАТДИН  ГЬУЬНДУЬР

нирда иштиракай Велимура-
да вад раундани бразилян-
ви  Марсел  Адуран  винел
инанмишвилелди  гъалиб-
вал къазанмишна. Велиму-
радахъ  галаз  октагондиз
экъечIдалди, Марсел Адура
карьерада  иштиракай  I8
женгиникай I4 женг гъалиб-
чи яз акьалтIарнавайди тир.

Гьайиф хьи, вичин къасту-
нал кIевивал къалурна къазан-
мишай чIул чи чемпиондив за-
ланвилин категория дуьз тахь-
ун себеб яз вахканач.

Чна, Велимурад Алхасоваз,
адан тренерриз, мукьва-кьи-
лийриз къазанмишнавай ну-
батдин гьуьндуьр рикIин сидкь-
идай мубаракзава.

Нубатдин сеферда Велиму-
рад Алхасова а чемпионвилин
чIул райондиз хкидайдал чна
кIевелай умудзава.

И МУКЬВАРА «Самурдин сес»
газетдин редакциядиз Ярагъкъаз-
майрин хуьруьн агьали Гьажибу-
ба Рустамов мугьман хьана.
Хваш-беш авурдалай гуьгъуьниз,
мугьманди вичин яшар 80- дав
агакьайла гьалтай четинвилери-
кай, гьахъвал патал тухвай жен-
гиникай ва нетижайрикай гегьен-
шдиз суьгьбетна. Иниз килигна
Гьажибуба Шихмурадовича, и яш-
див агакьнавай ксариз гьихьтин
кьезилвилер аватIа газетдин чин-
ра чап авуна агьалийрив агакьа-
рун ва  абур гъавурда тун
тIалабна.

ИкI, 20I3- йисан 28- декабрдиз
«Страховой пенсийрин гьакъин-
дай» кьабулнавай ФЗ- дин ва
20I5- йисан I8- мартдиз Россия-
дин гьукуматди кьабулай 249-
нумрадин къарардин бинедал-
лаз, яшар 80 йисалай алатнавай
агьалийриз пенсиядин тайинар-
навай базадин кьадар I00 процен-
тдин артухарнава. Им винидихъ
тIвар кьунвай закондин I6- стать-
ядин I- частунихъ кьадайвал тай-
инарзава. Алай йисан I- феврал-
дилай адан кьадар 4982 манатни
09 кепек я (индексация авурда-
лай кьулухъ). Иниз килигна и яш
хьанвай агьалийриз тайинарна-

ГЪАВУРДА ХЬУН ХЪСАН Я
вай кьадар 9965 манатни 80 кепек-
див жеда.

Идалай гъейри и категориядик
акатзавай агьалийриз рецептда
къалурнавай дарманар къачудайла
50 процент кьезилвал ишлемишдай
ихтияр ава (рецепт кхьейдалай
инихъ цIуд йикъан вахтунда). Гьар
кьве йисалай са сеферда санатор-
но-курортдин путевка къачудай их-
тияр ава. Фена-хкведай рекьерин
пул гьукуматди таъминарда. Сара-
ринбур галачиз, амай маса протез-
рин къимет кьван компенсация къа-
чуз жезва. Санаторно-курортдиз
фидай путевкаяр Пенсионный фон-
дунин отделенийрай ва чкадин соц-
страхованиедин фондунай къачуз
жеда. Са бязи регионра и агьали-
яр, гужлувал I00 балкIандин къуват-
рив агакьзавай автотранспортдин
налог гуникай азаднава.

Эгера яш хьанвай касди 80 йис
хьайидалай  кьулухъни
кIвалахзаматIа; адаз пулсуз кьве
гьафте алава отпуск гудай ихти-
яр ава ва элячIайтIа кьве гьафте
эвезда кIвалах авун тIалабдай их-
тияр авач. ГьакIни и агьалийриз
чпихъ гелкъведай кас  кIвачихъ ги-
лигдай ихтиярни ава. Абурувай
регионда виликамаз фикирдиз
къачунвай социальный къуллугъ-

И ЙИКЪАРА чав мад са шад
хабар агакьна. Бахрейнда ММА-
дин  единоборствойрай  сад
авунвай дуьньядин чемпионат
кьиле фена. Россиядин хкяна-
вай командади 5 къизилдин, I
гимишдин медаль къазанмишу-
налди чи команда кIвенкIвечи
чкадал хьана.

Сифте яз, дуьньядин кьве
федерациядин  IMMAF ва
WMMAA- дин  гъилик кваз кьи-
ле фейи сад авунвай  чемпио-
натда 52 гьукуматдай спорт-
сменри иштиракна. И сеферда-
ни командайри зачетда Росси-
яди ругуд лагьай сеферда ви-
чин лайихлувал тестикьарна.

Чи спортсменар тир Руслан
Сатиев (56,7 ам чи районэгьли
я), Шарапудин Магьамедова (6I
кг), Ислам Багомедова (77,I кг),
Жамал Межидова (84 кг), Магь-

  ШАД   ХАБАР
амед Шахрудинова
(93 кг)  дуьньядин
ч е м п и о н в и л и н
тIварар къазанмиш-
на.

Руслан Сатиев чи
р а й о н д и н
ЦIелегуьнрин хуьряй
я. Спортдал Руслан
I- классдилай маш-
гъул хьанай. Ушу –
саньдадал машгъул
жезвай Руслана кик-
боксингдай, пакрати-
ондай  гьар  жуьре
акъажунра, турнирра
иштиракна. Гуьгъуь-
нлай акахьай едино-
б о р с т в о й р а л
элячIна . Москвада
яшамиш  жезвай

рикай менфят къачуз жеда: пул-
суз юридический куьмек, недай
продуктар ва я садра пулсуз
тIуьн гун, адресдин куьмек яз
пул ва я сифте нубатда герек
къвезвай алатар гун.

Вич, гьахъсузвилерин сагь-
иб хьайи Гьажибуба Рустамова,
са  кьадар  кьезилвилерикай
менфят къачун патал са жерге
къуллугърихъ  галаз  женг
чIугуна. ИкI ада РД- дин здро-
охранениедин Министерство-
диз, Пенсионный фондуниз ча-
рар кхьена ва абурулай хтай
жавабрихъ галаз чун танишар-
на. Вич хьтин яш хьанвай агьа-
лияр инжикли тавун, гъавурда
тун ва абуру чпиз гьукуматди
гузвай кьезилвилерикай мен-
фят хкудун патал ам редакция-
диз атанвай.

Чна, Гьажибуба Рустамоваз
чухсагъул лугьузва. Бубайрин
мисалда лагьайвал; - Чидайдаз
ветIни  чуьнгуьрдай я. Эгер гьар
са касди анихъ галайдаз хийир,
менфятлу меслят гайитIа, гъа-
вурда твадай  акьуллу ихтилат
авуртIа яшамиш жез са кьадар
регьят жеда.

                  А. АЙДЕМИРОВА.

ЯЛЦУГЪ ЭМИНАН 320 ЙИС

ЦIИНИН ЙИС  ялцугъви ашукь-
шаир Мегьамед-Эмин дидедиз
хьайидалай инихъ 320 йис тамам
жезвай юбилей я. Эмин Ахцегь
райондин виликан Самур округ-
дин Ялцугърин хуьре Абдулкери-
ман хизанда дидедиз хьана. Ам
вичин девирдин ашукьрин ва ша-
иррин арада гзаф бажарагълу ва
Аллагьдин патай пай ганвай,
кIелнавай, дерин чирвилер авай
ашукь тир. И кар чаз шаирдин агъ-
адихъ галай цIарарай чир жезва:

"Илимдин гуьгъуьна гьатайди
камалдив агакьда, Аллагьди гьар-
даз са пай ганва. Зани са тIимил
лацу чIулавдакай кIелнава. Заз
нагъв ва серф чизва".

ЯтIани, Эминан яратмишунар
кIватIунин ва басма авунин
кIвалах гзаф зайифдиз кьиле
фена. И кардихъ вичин себебар-
ни ава. Сад лагьайди,ам яшамиш
хьайидалай инихъ гзаф вахт алат-
нава, кьвед лагьайди, вич а девир-
дин кIел-кхьин чидай кас яз, де-
вирдин шаиррини туьрк чIалан
дережа винизвал,  артух кьуна гуз-
вайла, ада вичин шиирар туьрк,
араб, фарс какахьнавай чIалалди
кхьиз хьана, пуд лагьайди,кхьен-
вай гьарфар араб чIалан график-
далди хьуниз килигна гзаф кьадар
эсерар терг хьана (Советрин де-
вирда араб чIалан гьарфаралди
кхьенвай вири эсерриз диндин
мавгьуматдиз хьиз килигзавай).

Сифтени Сифте ашукь Эминан
тIвар майдандиз ахкъуд хъувун
патал кам вегьейди чи хуьруьнви
шаир-педагог, гаф атай чкадал
лугьун лазим я, вич дидедиз хьай-
идалай инихъ II0 йис тамам жез-
вай Насруллагь Нури (Эфендие-
в)я.

I962 лагьай йисан 2 сентябр-
дин "Коммунист" газетдиз ада тар-

жума авуна "Яргъаз хьухь",  "Же-
гьил",  "Дилбер", "Телли", "Жедач"
шиирар акъудна.

Вич пенсияда авай малим Гьа-
бибов Гьамидуллагьа рикIел хкиз-
ва:

"Зунни Насруллагь тха къунши-
яр тир. Ада "Коммунист" газетдиз
ялцугъви ашукь Эминан шиирар
акъудайдалай кьулухъ компози-
торрикай сада "Дилбер" манидиз
музыка кхьена. И мани радиодай
ядайла лугьуз хьана: "ЧIалар Етим
Эминанбур, лугьузвайди Жамал
Шагьмарданов я".  Насруллагь му-
аллим зи патав атана лагьана:
"Яда!  Гьамидуллагь, чна зегьмет
къачуна ашукь Эминан чIалар ара-
дал хкана, абурукай Етим Эминан-
бур хъувуна, гила чна вучда?"

"Радиовещаниедиз са чар кхьи-
даман".

- Чар кхьинал рази тахьана, Ну-
риди фена вичи абурун гъалатI
туькIуьр хъийиз туна".

Ялцугъ Эмин вичин девирдин
акьалтIай савадлу кас хьана.

Вучиз лагьайтIа, адан ирс сиве-
рай ваъ, басма авунвай ктабдай
къачунвайди я.

Зи гъиле ялцугъви ашукь Мегь-
амед Эмина кхьенвай 44 шиир ава.
Абур туьрк чIалалди кхьенва. И ши-
ирар оригиналдай Н. Нуриди чин
къачунвайбур я. Подлинник чи хуь-
урунви Абдурагьман Къагьримано-
вавай рагьметлу Къияс Меджидо-
ва къачунва лугьузва.

Ялцугъ Эминаз туьрк чIал лап
хъсандиз чизвайди агъадихъ гуз-
вай халкьдин сивяй ван хьанвай
риваятдай чир жезва. Эминан па-
тав Къубадин ханди векил ракъур-
на. Халис гьакъикъи ашукь ятIа чи-
рун патал, адаз сир тир савкьват
(балугъ) ракъурна. Эгер ам вуч ятIа
чир хьайитIа, вичин ашукьдихъ га-
лаз гьуьжетриз теклиф авун па-

тахъай.
Хандин векил Мугъулах де-

редай виниз Ялцугърин хуьр га-
лай патахъ физвай.

Эмина хуьруьвай са кьадар
яргъа вичин никIе кIвалахзавай.
Векилдиз никIе кIвалахзавай
итим акуна, салам гайидалай
кьулухъ хабар кьуна:

-Ялцугърин хуьруьз и рекь-
яй физвани?

-Эхь!
-Ваз Ялцугъ Эмин чидани?
-"Таны менем. бил менем".
Лезги чIалаз элкъуьрайла

"Таниш хьухь, зун я, чир хьухь
зун я" лагьай гафар набелед
касдиз "заз чидай кас туш" ла-
гьай хьиз хьана, элячIна рекь-
яй виниз фена. Ина ашукьди
скороговорка(фад-фад рахун)-
ишлемишнава

"Танымырам, билмирем"
Куьне фикир це ашукьдиз

туьрк чIал гьикьван  хъсан
чизвайтIа.  Ада эсил вич мугъ-
ул тир кас чIаларалди ягъалми-
шарзавай.

...Эмин тади кваз куьруь дуьз
рекьяй хуьруьз гьахь хъувуна.
Къубави кьверик рекьерай хуь-
руьз Эминалай са кьадар геж
агакьна.  Хуьруьз гьахьай векил-
ди Эминан кIвал хабар кьуна,
варар гатана. Атана килигайтIа,
гьатта вичихъ галаз рахунар
авур итим я.

-Ша буюр, мугьман хьухь!
КIвализ атана жузун-качузун
авурдалай кьулухъ хандин ве-
килди вичив гвай къапуна авай
шей вуч ятIа чирун тIалабна.
Ялцугъ Эмина са цIуд-цIувад
декьикьада ахвар ийиз
кIанзвайди малумарна. Ахва-
рай къарагъна, ада лагьана:

Руслана «Самбо- 70» спортком-
плексда гьазурвал аквазва.

Гьак Iни  Бахрейнда  кьиле
фейи юниоррин чемпионатда,

  ШАД    ХАБАР
иштиракай 36 командадин арада
россиянвияр сад лагьай чкадиз
лайихлу хьана. Россиядин кьвати-
диз юниорри 5 къизилдин, 2 ги-
мишдин ва I буьруьнждин меда-

лар гъана. Пьедесталдин вини
кIарцIиз Эльбек Алышов (68,8
кг), Резуан Хотов (70,3), Магь-
амедхабиб  Умаров  (83,9),
Игорь Глазков (93 кг) ва Шам-
судин Магьмудов (93 кг виниз)
хкаж хьана.

2

Зун хъфейтIани, хъфидач зи хиялар

КЬИСМЕТДИКАЙ раха-
дайла  гзафбуру лугьуда :
«Адан кьисмет гьахьтинди
я», «Гьар са касдин вичин
кьисмет вичив гва», «Кьис-
метдикай катиз жедач».
Гьахълу гафар я, белки,

гьакI я жеди. Къенин зи их-
тилат-суьгьбет Билбил-
хуьруьн  къазмайрал
яшамиш хьайи Акиман
хва Гьемзет малимди-
кай я. Акимов Гьемзет
1914- йисуз  дидедиз
хьана. Адан уьмуьр че-
тин вахтарал ацалтна:
кIапIалар ,  артелар ,
ячейкаяр тешкил жез-
вай йисар тир. Эхирни
коллективизацийрал
къвезва. Гьа и четин де-
вирда Акимов Гьемзе-
таз Дербентдин педучи-
лище куьтягьдай мум-
кинвал жезва. Партия-
динни правительство-
дин мурад дагъларин
уьлкведа  савадлувал
хкажун тир. Дагъвий-
рин аялриз кIел-кхьин
чирун кIевелай гъиле
кьунвай.
Чи халкьдиз ашкара

я: Урусатдай Дагъустандиз
гзаф малимар атайди, абуру-
кай гзафбур амукьни авурди,
дагъларин уьлкведикай кьвед
лагьай ватанни хьайиди…
Гарун  хура гьатай пеш

хьиз, кьисметди Гьемзет ма-
лим Ахцегь райондин Ме-
чегьрин хуьруьз акъудзава.
Таниш тушир чкаяр, инсанар,
рагар-кьвалар- ибур вири
Гьемзет малимдиз къариба
аквазвай. Мичегьрин хуьре
колхоз тешкил хьана кьвед
лагьай йис тир. Колхоздин
председателни жегьил Фета-
лиев тир. Желил буба хуьре-

УЬМУЬРДИН  ЛЕГЬЗЕЯР
кIвале, районда гьуьрмет авай
кас тир. Себебни ам тир хьи,
ада Бакудин нафтIадин мяден-
ра зегьметни чIугваз, Къазиме-
гьамед Агъасиеван ва Мешеди
Азизбекован инкъилабдин тап-
шуругъарни кьилиз акъудиз
хьанай…

И хуьруьхъ мал-къара, хи-
пен суьруьяр авай. Абур зул
атайла ,  кьуьд  кечирмишиз
хъуьтIуьн къишлахрал фидай,
гьа и вахтунда хуьруьн кьавал-
ри физвай чубанриз кимел дем-
межлис къурмишдай, абур шад
гьалара, рикIерик хвеш кваз
ракъурдай, чубанрин хизанар,
аялар хуьре амукьзавай эхир…
Алай вахтунда Приморский

хуьре яшамиш жезвай ва вичин
яшар 80-далай алатнавай Саме-
дов Самед даша рикIел хкизва:
Гьемзет малим чи хьуруьз (Ми-
чегьиз) атайла, зи ирид-муь-
жуьд йис тир. Чаз тарсар гуз са

гьафте хьанвай. Гьемзет ма-
лим рагьметлу Сефербеган
кIвале яшамиш жезвай. Захъ
галаз чи хуьруьнви Байраман
гадайрини- Бахтияра, Искен-
дара ва Исмаила кIелзавай.
Лугьун лазим я, ктаб, дафтар
кьит тир, гьатта кхьидай къе-

лемарни (карандашар)
авачир, абур чаз Гьем-
зет малимди жагъурза-
вай ,  школани  са
кIваликай ибарат  тир,
вични  кимин  патав
гвай. Къе зун и яшариз
акъатнаватIани ,  зи
рикIелай Гьемзет ма-
лимдин аялрал алахъун,
адан зегьмет, заз чиз, са
куьнални алцумиз же-
дачир.  Эхь , гьахьтин
аялрал рикI алай, вичин
пешедал кIевелай кьару
инсанар тек-туьк гьалт-
да.
Ингье,  Мичегьрин

хуьре нянихъ дем-меж-
лис жезва. Себебни ам
тир хьи, кьуьд акъудиз
физвай терекмайриз-чу-
банриз са шадвал, кьвед
лагьайдини Гьемзет ма-
лимдиз цIийи кIелдай

йис мубаракун тир. Кимин
вилик квай майдандал литер
экIянавай, дестекрилай-дес-
текрал цIилер чIугуна, фона-
рар куьрсарнавай. Аялар, ди-
шегьлияр са пата, итимар
къарши  пата  ацукьнавай .
Кьавалар виридаз аквадай
чкадал алай, абуру чпин зуь-
рнеяр тартибда твазвай. Ки-
мин юкьвал колхоздин седри
Феталиев  Желил  буба
экъечIзава:  Ада физвай хи-
пехъанриз хъсан рехъ хьуй,
суьруьяр кьве сеферда артух
хьана, хъсан дул къачуна хту-
рай куьн,- лугьузва.

Кьвед лагьайди:- Заз Гьем-
зет малим ваз ва вуна тарс
гузвай аялриз цIийи кIелунин
йис мубаракиз кIанзава, вахъ
ви кIвалахда агалкьунар хьу-
рай. Ваз чи хуьре, чи жемят-
ди са дарвални гудач. Район-
диз физ-хкедай балкIанни
чара авунва ваз. (Район хуь-
руьвай 12 километрдин яргъа
авай) .  Гьемзет малим ,  ви
кIвалах зегьмет алайди я, ваз
вуч дарвал хьайитIани, заз
лагь, чин кьамир, зун гьами-
ша ваз куьмекиз гьазур я…
Седриди вичин къаридихъ
галаз са кьуьлни авуна, итим-
рин  арада  ацукь  хъувуна .
Сегьнедал кьве арифдар ди-
шегьли экъечIзава- Туьквез-
банни Салатум. Абуру къиш-
лахрал кьуьд кечирмишиз
физвай  чубанриз  чIалар
туькIуьрзава.
Туьквезбан:
Эркеш кьунар аваз кIвенкIве,
Гуьгъуьнава лацан суьруь.
Яр-чубанар гьатна рекье,
Сефил я къе Суна, Пери…
Салатума давамарзава:
Пагь, зулукай гатфаралди,
Гъамлувилер рекьел жедай.
Тухтатмишиз гафаралди,
Ярдин дидар рикIел жедай…
Гьемзет малимдиз:
Туьквезбана-
Къацу тамун къужахдавай
Билбилрин хуьр я ви макан.
Мичегьар къе дамахдава,
Вун атунал азиз мугьман.
Салатума-
Ваз хвашгалди, Гьемзет
                                   малим,
Савадлувал лувар я чи.
Къе шагьид я Мичегьрин ким,
Гьар са кIвале сувар я чи…
Чи арифдар сусвари чIалар

гзаф лагьана, вири рикIел
аламач, йисар фенва, яшар
хьанва,- куьтягьзава вичин
суьгьбет Самед даша…
Гьемзет  малимдиз

кIвалахиз регьят жезвач, са
кьадар четинвилерни акьалтза-
ва. Ахьтин еке тежриба авачир,
ктабар саки авачир, районни
хуьруьвай яргъа авай. Тарс ту-
хузвай кIвалин рак, пенжерни
жуфт тушир. Хуьруьн устIар
Гьасанов Ибагьа къайдадиз
хкизва. Къунши хуьруьз Су-
мугълиз физва, яшлу малим-
рихъ галаз таниш жезва, абуру
гузвай меслятрал амал ийизва.
Гьемзет малимдиз чизва: цIийи
рекье сифте камар гьамиша че-
тинбур жедайди, къаст эцигна,
вилик  физвайда  рехъни
атIудайди…
Гьемзет малим Сумугъла

авай малимрихъ галаз ва Ми-
чегьрин жемятдихъ галаз, чух-
сагъулар лагьана, вичин ерий-
рихъ хквез рекье гьатзава, ада
тарс гайи аялар ва са кьадар
итимар, дишегьлияр малим ре-
кье тваз вацIун кьилел кьван
къвезва. Эвлия Шихкерим бу-
бадин гуьмбетдал са дуьани
хъувуна, балкIандаллаз рекье
гьатзава.
Хуьр аквадай синел акъваз-

на  Мичегьрин  хуьруьз ,
кьантIарда алай маякдиз ухшар
авай мискIиндиз килиг хъийиз-
ва, адан рикI чими гьиссерив
ацIузва: вичиз икьван гьуьрмет
авур инсанар авай хуьр, аялар-
малимдиз инай хъфин са кьа-
дар залан жезва, муькуь па-
тахъай  яшар  хьанвай  диде ,
буба, абурун вил жуван куьмек-
дал алай…
Радиода ва газетра рикI ша-

дардай хабарар авачир. Европа-
да фашизмди кьил хкажнавай.
Ада са-са гьукумат вичин па-
цув кутазвай .  Инсанрин
рикIери гъалаба къачузвай…
Кьасумхуьруьн райондин

районоди Гьемзет малим Хожа-
къазмайрал рекье твазва. Теж-
риба авай жегьил малим кол-
лективди хушвилелди кьабул-

зава. Хожа-къазмайрин шко-
ладани  яргъалди
кIвалахзавач, са йисалай,
яни 1940- йисалай 1942- йи-
салди Азадогълийрин шко-
лада кIвалахзава…
Билбилхуьруьн къазмай-

рин агъсакъалрин ихтилат-
рай Гьемзет малим кьарай
авачир кас тир. Гатун кани-
кулрин вахтунда датIана кол-
хоздиз куьмекар гудай, яр-
емиш, техилар арабайра аваз
Белиждин заготбазадиз ту-
хуз куьмекар гудай.

1940- йисан  эхирдай
Гьемзет малимдинни хуьруь-
нви Гьабибуллагьан руш Пе-
ризатан рекьер-хуьлер сад
жезва. Перизатакай Гьемзет
малимдиз вафалу уьмуьрдин
юлдаш  жезва.  Перизатни
зегьметдал рикI алай, чара-
дан дерди-гьалдикай хабар
кьадай, къуьн кутадай инсан
хьана…
Ватандин кьилел чIулав

цифер кIватI жезва. Чи халкь
азад зегьметдивай къерех
жезва. Ватандин дяве башла-
миш жезва. И дяведи инсан-
рин къанажагъда, руьгьда ва
бейнида зурба гел туна. Абу-
руз инсандин къадир, ризкь-
идин, хайи чилин таъсиб
хуьнин,  Ватандиз  вафалу
хьунин карда  абуру чпин
къудратлувал, руьгьдин къу-
ватлувал, кьакьанвал, фи-
киррин экуьвал къалурна…
Ватандал  гуж  алайла ,

Гьемзет малим Кьасумхуь-
руьн райондин райвоенко-
матдиз физва ва ада гуьгьуь-
ллувилелди дяведиз, Ватан
хуьн патал арза кхьизва. Ко-
миссардиз Гьемзет малим
тирди чир хьайила ада лугь-
узва: -Ваз вуч аватIа чидани,
гьуьрметлу малим!  Вуна
дяве  жидадалди  ваъ ,

6

къелемдалди авуна кIанда,
вуна ийизвай кIвалах, колхоз-
диз гузвай куьмекар, несил-
диз тербия гун- ибур важиб-
лу, гьуьрмет авай кIвалахар
я…
И вахтунда Гьемзет ма-

лимди Азадогълида зегьмет
чIугвазвай йисар тир.

1942- йисуз Гьемзет ма-
лим  вичин  хайи  хуьруьз
хквезва, гьамни Абдуллаев
Мегьти малим себеб хьана.
Гаф кватай чкадал лугьун:
сифтегьан школа Билбилхуь-
руьн къазмайрал 1928- йисуз
ачухнай, кьил кутурдини, ам
ачухайдини Мегьти малим
тир. Адан зегьметдиз гьуку-
матди еке къиметни ганай.
1937- йисуз школадин заве-
диш Абдуллаев Мегьтидиз М.
Калинина Ленинан орден гуз-
ва. Абдуллаев Мегьти гуьгь-
уьллувилелди дяведиз физва.
Мегьти малимди вичин чка-
дал Гьемзет малим хкизва.
1942- йисалай  1954- йисал-
ди Гьемзет малимдикай шко-
ладин заведиш жезва.
Дяведилай  гуьгъуьнин

йисарни  гзаф  четин ,  фу
кьит,  хуьрера  кIвалахдай
пешекарар  тlимил ,  чебни
яшлубурни  набутар , зегь-
метдин яцIу кьил дишегь-
лийрин  назик  къуьнерал
алай. Гьемзет малимни Пе-
ризат гуьгъуьна акъвазза-
вач,  абур кIвалахдин яцIа
ава: мектебда кIвалах, кол-
хозда ,  аялрин  куьмекни
кьетIенди  тир.  Колхоздин
никIерай  кьилер  к Iват I
хъийиз, багъларай яр-емиш
кIватI хъийизвай. Вахтуни
вири гъавурдик кутунвай.
Гьемзет малим 1948- йи-

суз  Приморский  поселек-

дин рыбхоздиз регьбервал гуз
хтай Балаев Баладихъ галаз
таниш жезва. Адан ери-бине
Кьурагь  райондин
КьепIиррин хуьряй  я. Гьемзет
малимдин бубаяр гьа и район-
дин Ахнигрин хуьряй жезва.
Балаев Балади школадиз виче-
лай алакьдай куьмекар гузва.
И кьве касдин танишвал еке
дуствилиз элкъвезва.

1949- йисан мартдин вацра
Магьарамдхуьруьн райондин
районо-диз балкIандаллаз хъфи-
дайла, муькъвер авачир, балкIан
вацIун дегьнедиз аватзава. Гьа
инлай мекьи хьайи Гьемзет ма-
лим уьзуьрлу жезва. 1954- йисуз
школадин регьбервал Гьемзет
малимди, вичин сагъсузвилиз ки-
лигна, Эфендиев Бакир малим-
дал тапшурмишзава. 1958- йи-
салди Гьемзет малимди школада
кIвалахун давамарзава. 1959- йи-
сан эхирдай, чагъиндаваз Гьем-
зет малимдин уьмуьрдин гъал
кьатI  жезва.
И цIарарин автордиз 4- клас-

сда Гьемзет малимдин гъилик
кIелун кьисмет хьана. Абур 1955-
56- кIелунин йисар тир. Гьемзет
малимдин рикI аялрал хьиз,
тIебиатдални алай. Вичиз азад
вахт хьайила, вичин аялрикай са
аялни къачуна ам тамуз сейрдиз
фидай. Гьемзет малим там
атIузвайбурал гьалтзава. Салам-
каламдилай гуьгъуьниз, фялей-
рикай сад хкатна Гьемзет малим-
дин къаншардиз атана. Гъилер
кьуьнтерилай кьуна, Гьемзет ма-
лим, ваз зун чир хъижезмачни?
Гьелбетда, Гьемзет малимдиз
Самедов Самед чир хъхьанвай;
адан вилерикай яхун, яхсул аял
карагзава, гьакIни Мичегьрин
хуьр, дагълар, рагар, къайи була-
хар, вацIар са  легьзеда
цIиргъинаваз виликай фейиди
хьиз хьана. Самед даша къени

Гьемзет малимдин рухвайрихъ
галаз дуствал давамарзава.
Перизат дидеди Гьемзет

малимдиз 6 аял багъишна: 3
рушни 3 гада. И чIехи хизан-
диз Бала Балаева къаюмвал
ийизва. Аялриз техникумрик
экечIиз куьмекар гузва. 1964-
йисуз Балаев Бала хизанни
галаз  Дербент  шегьердиз
хъфизва, ада «электросиг-
нал» заводдин директордин
заместителвиле кIвалахзава.
Гьа инани ада вичин дусту-
нин хизан рикIелай алудза-
вач. Шад жедай кар ам я хьи,
къе 21- асир ятIани, бубайрин
арада хьайи дуствал рухвай-
ри давамарзава.
Гьемзет малимдин рушари

Нуьдуьрстанани Эльвиради
бубадин рехъ давамарзава,
Эльвиради финансрин техни-
кум акьалтIарна.
Гадайрикай Энвера Воро-

неждин ракьун рекьерин тех-
никум, Юсуфа Махачкъала
шегьерда Орджоникидзедин
тIварунихъ галай механичес-
кий техникум, Заидина коо-
перативный  техникумдин
алиш-веришдин отделение
акьалтIарна.
Гьемзет малимдин рушар

ва рухваяр вири динж я, абу-
рухъ гьардахъ вичин хизан ва
кIвалер ава. Хуьре-кIвале,
районда гьуьрмет аваз яша-
миш жезва. Диде Перизатал-
ни Гьемзетал атай аялар хьа-
на. Мисалда гьавая лугьузвач
хьи, «Ичер таракай яргъаз
аватдач…».
Экуь авур, мичIи цавар,
Куьн вахтунин гъетер хьана.
Чирна савад, кутаз лувар,
Куь зегьметди бегьер
                               гъана…

                        Аллагьяр
      АБДУЛГЬАЛИМОВ.

УЬМУЬРДИН  ЛЕГЬЗЕЯР
5

2018- ЙИСАН 23- августдиз
илимдин са журналдин чинриз
вичикай гзаф рахунар арадал
гъидай макъала акъатна. Их-
тилат дуьньядин халкьарин
арада авай лап чIехи ахтар-
мишуникай физва. Ана 243
медицинский центрдай 512
алимди, духтурри ва эксперт-
ри иштиракна. Халкьдиз малу-
марнавай ахтармишунрал
асаслу яз, а ахтармишунрин
бинеда 2016- йисуз дуьньядин
вишелай гзаф уьлквейра ин-
санрин кьиникьрин себерар
ахтармишай делилар ава, ич-
кидин хатасуз кьадар, инсан-
дин сагъламвилиз зиян тагуз-
вай, нулдиз барабар я. Ахтар-
мишайбуру са гафунал атана
хиве кьуна хьи, «юкьван гьал-
дин ишлемишун» гафар, лап
чIехи месэла далдаламишза-
вай гьакIан мах я.

 КЬИНИКЬИН САЯГЪАР
Гила чун тамамдиз  кили-

гин, ичкиди чаз гьихьтин кьи-
никьин жазаяр теклифзаватIа.

1.Акьул ачухсуз хьун. Ички-
им са гьихьтин ятIани себеб-
далди гьеле ихтияр амай бей-
гьушардай агъу квай затI я.
Эхь, ишлемишайла ада шад-
вал арадал гъизва, амма ихь-
тин гьал яргъалди давам жез-
вач- сят, сятни зур. Ахпа адан
гуьгьуьлар агъуз аватда, маса
касдихъ галаз кикIиз кIан жеда
ва зурба кичIевилин къалабу-
лухдин гьал къати жеда. Къе-
це патай жедай эсердиз бе-
дендин жаваб (реакция), акь-
улди кьабулдай фикир ийиз
алакьун  ва ик I  мад,  агъуз
жеда.

АГЪУДИН «ИХТИЯР АВАЙ» КЬАДАР…
ИЧКИДИН зияндикай ва менфятдикай духтурри ва па-

тологоанатомри гьуьжетзава. Нагагь сад лагьайбуру
«сагъардай» кьадарар ихтияр гузватIа, кьвед лагьайбу-
ру къейд ийизва: инсандин беденди ички агъу хьиз кьа-
булзава. Амма илимдин са манадин къарар анжах алай
йисуз халкьдиз малумарна.

2.Кьак (рак) начагъвал. Ви-
ридуьньядин сагъламвал хуь-
нин тешкилатди алатай йисуз
авур докладдал асаслу яз, си-
вин къенин, нерин, кIалхандин,
яру ратунин ,  яц Iу ратунин ,
чIулав лекьинин, ва дишегьлий-
рин некIедин цIумаруфдин кьа-
кунин арада сад-садахъ галаз
алакъа ава.

4%-30%-дал кьван фидалди
кьак себеб яз вири дуьньяда
жезвай кьиникьар ички хъунихъ
галаз алакъалу авуртIа жезва
(виридалайни пара гьалтзавай
хурун хакунин рекъем 8% я).
Чехирдин бокалди хатави-

лин дережа 4%-дин артухарза-
ва ,  амма  гьамиша  хъваз
хьайитIа, 40-50%-див кьван
агакьзава.
Эхирни гьа инфаркт, вичи-

кай гуя чехирдин бокалди «къу-
тармишзавай). Ички бедендик
акахьайла, ам рикI вичин уьлч-
меда чlехи хьунин себеб жез-
ва. Адал кьацIар арадал къвез-
ва ва абур инфаркт хьунин се-
беб жезва.
Ибур ичкидиз акси делилрин

гьеле вири сиягь туш. Амма
статистикадал хквен.
Гьам Россияда, гьам Евро-

пада зегьмет чIугваз жедай
яшда авай итимрин кьиникьин
дережадиз таъсирзавай кьилин
себеб- им хъвазвай ичкидин
кьадар я. Россиядин са десте
алимри чпин нетижаяр Окс-
форддин университетдин газет-
да чапнава.

«Ички ишлемишуни  кьини-
кьар артухарун арадал гъизва,
им ашкара тир. Чаз килигиз
кIанзавай, и карди масабурухъ

галаз  гекъигайла  гьик I
кIвалахзаватIа ва «бедбах-
твилин кьадарриз» къимет
гуз кIанзавай»,- гъавурда
туна ахтармишунин регь-
бер, ВШЭ-дин социально-
политический десталибиза-
циядин хатавилерин мони-
торингдин лабораториядин
чIехиди тир Андрей Корота-
ева. Идалайни гъейри, зегь-
мет  чIугваз  жедай яшда
авай итимрин десте- асул
дибдалди ички ишлемишза-
вайбур- чара авун кьетIна.

«Гзаф хъвазвай «чехир-
динни пиводин  зулунин»
уьлквейра, месела Португа-
лияда ,  гзаф  яру чехир
кIандай чкада, ва Германи-
яда ,  пиводал  гзаф  рик I
алай, итимрин кьиникь са
кьадар гзаф я мусурманрин
кесиб Албаниядилай. Ана
тахсиркарвилер  гзаф я ,
амма пиянбур авач.
Ички  ишлемишун  на -

чагъвилер арадал атунин
хатавал авай кьилин се-
беб я ва ада сагъламвал
хейлин зайифарзава. Ички
илемишунин кьадар артух
хьайила, кьиникьин хата-
вал вири себебрикди ва,
кьилди къачуртIа,  кьаку-
нин азаррикди гзаф жезва.
Сагъламвал зайиф хьун
лап  т Iимиларзавай ички
ишлемишунин кьадар нул-
диз барабар я. И нетижай-
ри  вири  дуьньяда  ички-
дихъ галаз тухузвай жен-
гинин сиясат цIийи кьиле-
лай килиг хъувунин чара-
сузвал  авайдакай  ва
халкьди  ам  ишлемишун
тIимиларунин карда къува-
тар эцигна кIанзавайдакай
шагьидвал ийизва.

                 «АС-САЛАМ»
                       газетдай.

БОТУЛИЗМ. Убойные консервы.
Как защититься от ботулизма на собственной кухне?
БОТУЛИЗМ-это острое тяже-

лое пищевое отравление токси-
нами бактерий, характеризующе-
еся поражением нервной систе-
мы.

Ботулизм редкое, но очень тя-
желое заболевание, возникаю-
щее неожиданно среди полнос-
тью здоровых людей, нередко это
бывает после праздничного уго-
щения. Вспышки ботулизма воз-
никают после употребления в
пищу продуктов, заготовленных
впрок в домашних условиях без
соблюдения гигиенических тре-
бований. Во всех странах боту-
лизм связан с продуктами до-
машнего приготовления (консер-
вированные в банках, марино-
ванные, копченные, вяленые , и
т.д.), когда люди готовят дома,
нарушая гигиенические требова-
ния. Возбудители ботулизма ши-
роко распространяет в природе,

обнаруживаются в почве, в наво-
зе, на фруктах, овощах, в рыбе, в
кишечнике диких животных.

Симптомы Ботулизма появля-
ются после еды через 12-36 часов.
Ранними симптомами являются
сильная утомляемость, слабость,
головная боль, тошнота, рвота.
Речь становится невнятным, нару-
шается глотание, появляется раз-
норечность речи, чувство нехват-
ки воздуха, цианоз губ, брадикар-
дия. Выздоровление наступает
медленно.

Профилактика ботулизма...
При изготовлении продуктов пи-
тания, как в промышленных, так
и в домашних условиях, защи-
щать продукты от попадания в
него возбудителя. Стерилиза-
ция-правильная тепловая обра-
ботка продуктов, обеспечиваю-
щая гибель спор и инактивацию
токсина. Нельзя консервировать

в домашних условиях гермети-
чески закрытых банках мясо,
рыбу,являющихся особо благо-
приятной средой для развития
возбудителя ботулизма. Гри-
бы, с которых трудно удалить
мельчайшие остатки почвы и
спор, следует закатывать в до-
машних условиях впрок толь-
ко путем маринования, соле-
ния с добавлением кислоты,
солей по рецептурам и не зак-
рывать их крышками гермети-
чески. Все продукты домашне-
го консервирования следует
хранить в холодильнике или в
холодном месте.

Лечение проводят внутри-
венно антитоксическими про-
тивоботулическими сыворат-
ками А, В и Е.

                          Г. ХАЛИДОВ,
               врач инфекционист
              районной больницы.

 Сахарный диабетСАХАРНЫЙ диабет –это гло-
бальная медико-социальная про-
блема XXI века. Сегодня распро-
страненность СД катастрофичес-
ки растет. Это наблюдается в ми-
ровом масштабе.

Сахарный диабет – это тяже-
лое хроническое заболевание,
требующее пожизненного лече-
ния. СД среди причин смертнос-
ти занимает 3-е место, после сер-
дечно-сосудистых и онкологичес-
ких заболеваний.

Каждые 10 секунд в мире уми-
рает 1 больной от СД, ежегодно
уходят из жизни 3 млн. человек.
Это больше, чем от СПИДа и ге-
патита.

В России официально зареги-
стрировано более 3 млн. боль-
ных СД. Но специальные эпиде-
миологические исследования по-
казывают, что на каждого регист-
рированного больного приходит-
ся 3-4 не выявленных. По респуб-
лике Дагестан эта цифра состав-
ляет более 30 тысяч человек. На
сегодня по Магарамкентскому
району зарегистрировано — 720
больных сахарным диабетом, в т.

ч. СД 1тип-18,СД 2 типа-720.
Главный механизм возникнове-

ния СД- это отсутствие инсулина
из-за поражений поджелудочной
железы, или же другие причины,
тормозящие действие инсулина.
По этому механизму различают:

1. СД 1 типа – когда инсулин не
вырабатывается.

2. СД 2 типа – когда инсулин
есть, но не действует из-за других
факторов, которые мешают инсу-
лину оказывать свой сахароснижа-
ющий эффект.

Факторов риска развития СД
много. СД- 1 типа возникает как
следствие перенесенных вирус-
ных инфекций. Другие причины:
раннее искусственное вскармли-
вание младенцев, употребление
продуктов с искусственными до-
бавками.

СД 2 типа возникает нередко
при наследственной предрасполо-
женности. Но решающую роль иг-
рают такие причины, как ожирение,
малоподвижный образ жизни, не-

правильное питание, злоупот-
ребление сладкими блюдами,
курение, стрессы. Эти факторы
особенно угрожают людям у ко-
торых в семье уже имеются
больные сахарным диабетом.
Больше всего угрожает СД 2
типа после 40 –летнего возрас-
та.

С целью профилактики СД в
первую очередь необходима
пропаганда здорового образа
жизни. Даже 30 – минутные фи-
зические упражнения и сниже-
ния массы тела на 5-10 кг умень-
шают риск развития таких состо-
яний, как инфаркт, инсульт, ар-
териальная гипертензия.

Рациональное питание-вто-
рой фактор профилактики са-
харного диабета. Переедание
ведет к ожирению, а ожирение
т.е. повышает риск развития СД
в 4 раза.

    Клиническая картина
При СД – 1 типа отличается

9

тем, что начало заболевания –
острое. Может даже с кетоацидо-
за, т.е. с накопления кетоновых
тел. Также характерны такие жа-
лобы как-полиурия,частое моче-
испускание, снижение массы
тела, сухость во рту, кожные про-
явления (зуд, кандидоз кожи и
фурункулез кожи).

СД – 2 типа развивается по-
степенно и классические симпто-
мы проявляются поздно. Симпто-
мы при 2 типе таковые, как при 1
типе, но кроме того при 2 типе
отмечают артериальную гиперто-
нию, снижение зрения, невроло-
гические нарушения, симптомы
ИБС. Нередко 2 тип впервые вы-
являют у больных с инфарктом
миокарда или инсультом.

Диагноз СД 1 и 2 ставят на ос-
новании характерных клиничес-
ких проявлений и результатов ла-
бораторных исследований.

В лечении СД наука достигла
значительных успехов.

Первое, что важно – это дие-
та. Больным СД рекомендуется
4-5 разовое питание малыми
порциями. Рекомендуется исклю-
чить легкоусвояемые углеводы
(сахар, мед, сладости). Разреша-
ется сложные углеводы (злаки,
фрукты, овощи), клетчатка. Реко-
мендуется только растительные
жиры, желательно ограничить
соль до 3 г. в сутки.

Важнейшая рекомендация
отказ от курения и употребления
алкоголя. Немаловажна роль
нормализации психоэмоцио-
нального состояния. Уместно
помнить, что движение может
заменить все лекарства мира, но
все лекарства мира не могут за-
менить движение.

Второе: ПССП – пероральные
сахароснижающие препараты
для больных со 2-м типом СД.
Инсулины короткого и продлен-
ного действия для больных с 1-м
типом диабета.

Плюс ко всему гипотензивные
препараты, антиоксиданты, анти-
агреганты, поливитамины для
диабетиков и другие комплекс-
ные средства.

            Лейла МИРЗАЛИЕВА,
                 Врач-эндокринолог
               районной больницы.

  ВО ИСПОЛНЕНИЕ поруче-
ния Министерства труда и соци-
ального развития РД ГБУ РД
КЦСОН в МО «Магарамкентский
район» была проведена работа по
привлечению волонтеров для ока-
зания помощи пожилым гражда-
нам и людям, оказавшимся в труд-
ной жизненной ситуации.

Так по состоянию на 4-квартал
2018 года общая численность во-
лонтеров в сфере социального
обслуживания в МО «Магарам-
кентский район» составляет 75
человек, являющихся в основном
представителями ученического
сообщества.

Волонтер – это человек, кото-
рый выполняет общественно зна-
чимую работу на безвозмездной
основе. Вознаграждением за труд
волонтеров становится призна-
тельность и благодарность лю-
дей.

        Волонтеры в сфере
социального обслуживания

Волонтерская деятельность
в сфере социального обслужива-
ния направлена на предоставле-
ние безвозмездных социальных
услуг гражданам или группе лю-
дей на общественных началах.

Вовлечение волонтеров ГБУ
РД КЦСОН в МО «Магарамкент-
ский район» осуществляется по
четырем основным направлени-
ям:

1. Проведение культурно-до-
суговых акций праздничных ме-
роприятий.

2. Охрана природы и сохра-
нение чистоты окружающей сре-
ды.

3. Организация адресной по-
мощи и оказание социальных ус-
луг.

4. Оказание помощи гражда-
нам пожилого возраста и инва-
лидам.

* Гьар  юкъуз  зур  сятда  ах-
вар  авуртIа, бедендин  къуват
артух, нервияр  секин,  гуьгьуьл
ачух, инфаркт, инсульт  хьунин
хаталувал  тIимил  жеда.

 * Яргъалди яшамиш хьун ва
яшар  хьайила  хъсандиз  гьисс
авун патал  са  стакандавай
нек Iедиз (кун   тийидай   ва
гьакIни  къайи   тушир)  хуьрек-
дин  са  тIурунавай  дуьдгъвер
ва   гьакьван  вирт  вегьене,
хъсандиз  хуькуьрда. Ахпа  аниз
50г. коньяк  алава  хъувуна (гъе-
тер  гьикьван  гзаф хьайитIа,
гьакьван  хъсан я), мад хъсан-
диз  хуькуьрна,  ксудалди  ви-
лик  куьлуь-куьлуь  хупIар  ийиз,
хъвада.Сагъаруниз  0,5 литр
коньяк  герек  къведа. Гьа  икI
I0  юкъуз  хъвана, I2  юкъуз  ял
яна  мад  тикрар  хъийида.

*Англиядин  духтурри  уьгь-
уьдин  дарманрихъ  гузвай  пул
гарал  гадарай  мисал я  лугь-
узва. Абуру  чпин  пациентриз
мекьивилелай  жезвай  азарин
лишанар  малум  хьайила, ли-
монни вирт  кутуна  чай  хъун
меслят  къалурзава. Ахьтин
чайди  туьтуьхда  ва  бронхий-
ра  авай  гъер  бактериярни
кваз  акъудзава.

*Давление  агъуз аватайла
са стакандавай  уькIуь  яд  хъун
меслят  къалурзава. ГьакIни фу
тIуьрдалай  кьулухъ  2 г.  кьел
ишлемишайтIа,  давление  агъ-
уз  аватнавайдан  гьал  гьасят-
да  хъсан  жеда.

*ДуркIунра  ва  туькьуьлдин
куркурда  къванер авайла,  чай-
дин са  тIурунавай  газаррин
тумунал  са  стакан  яд  илич-
на, I0  декьикьада  зайиф  цIал
эцигна, ругуна, 30-40 декьикь-
ада  тада. Ахпа  ам  куьзна,
йикъа  3-4  сеферда  стаканда-
вайди  ишлемишда.

*Гзаф  галатнавайла, хуь-
рекдин  пуд  тIурунавай  бази-
ликдал  са стакан  ргазвай  яд
илична, 20  декьикьада  тада.
Ам  ксудалди  вилик  хъвада.

УВ

УВАН

ЕРЯГЬ

ЯЛЦУГЪ ЭМИНАН- 320 ЙИС

"Мугьман, вун сагърай, гьар
са шей вичин чкадал ала, амма
гьуьле са балугъ вичин баладихъ
шехьзава". Мугьман аламат хьа-
на. Ада Ялцугъ Эминав Къубадин
хандив вичин тарифлу ашукь-
дихъ галаз акъажунар авуниз тек-
лиф вугана.

Ашукь ялцугъви Эминакай
рагьметлу Алимужрим Тагъиза-
деди икI кхьизва:  "Ялцугърин
хуьре I8 асирдин эвелда, ашукь
Эмин тIвар алай, гзаф чкайра
машгьур тир са ашукь хьана. Ам
шаир ва гьакIни ашукь яз хьана.
Ам Азребайжандин Къебеле,
Шеки ва Ширвандин са гзаф
чкайра машгьур яз хьана. Ада
шиирар Азербайджан чIалал
(лап тIимилбур лезги чIалал)
кхьена.

Ашукь Эмин гьамиша фидай
саягъда, садра гена Азербайд-
жандиз вичин ашукьвал ийиз
фенвай. Ам Хачмаз тIвар алай
хуьруьз, вичин хванахвадин
кIвализ фенвай. КIвал жагъай
касди ам пара шадвилелди, ачух
чиналди кьабулна. Эминаз хуш
беш авурдалай кьулухъ, ашукь
Эминани кIвалин иесидивай ха-
барар кьунай. КIвалин сагьибди
чпин саламатвиликай хабар гу-
нилай гъейри, хуьре мехъерар
авайди ва Шекидин хандин хва-
ни мугьман яз атанвайди хабар
гана. Са кьадар ихтилатрилай
гуьгъуьниз, авай гьалал гьазур
тIуьна, абур мехъерик фена.
Ашукь Эмин деминиз тефенамаз
Хачмаз хуьре ван гьатна хьи,
ашукь Эмин атанва лугьуз. Ашукь
Эминан шиирар ва мехъерик лу-
гьудай нагъилар вири Азербайд-
жан чIалал хьана. ГьакI тирвиляй
ашукь Эмин абуруз хъсандиз чи-
дай. И ван хандин хцин япарихъ
галукьнай. Адаз ашукь Эмин
акурди ва чидайди тушир. Хан-
дин хцин япарихъ и ван галукь-
айла, ада вичин патав гвай хач-
масвийривай:

-Ам вуч кас я , вуч ашукь я?-
лагьана хабар кьуна.

-Ашукь Эмин лугьудай кас вич

лезги я ва пара зурба ашукь я,-ла-
гьана жаваб гана.

Хандин хциз ам акваз кIан хьа-
на. Гьа и арада кIвал жагъай кас-
дихъ галаз ашукь Эмин деминиз
фена, са къерехда ацукьна.

Ни ятIани сада хандин хциз
ашукь Эмин деминиз фенвайдакай
хабар гана. Хандин хци ашукь Эми-
наз вичин патав атун теклифна.
Ашукь Эмин хандин хцин патав
фена, эдебдалди салам гана. Адаз
ашукь Эминан гьерекатар, сума
акурла гзаф хуш атана, адаз вичин
патав ацукьун патал чка къалурна.
Ашукь Эмин ацукьна.

Жемятдиз а кар акурла, ашукь
Эминан гьуьрмет мадни пара хьа-
на. Хандин хцин тIалабуниз килиг-
на, ашукь Эмин вичин чуьнгуьрни
гваз мярекатдиз экъечIна. Ада ви-
чин чирвал къалурун патал, са
шумуд "Мухаммес"лагьана. Ахпа
ада вичин негъил лугьуз башла-
мишна. Мярекатда авай халкьдин
фикир желб авуна. Тамашзавайбу-
ру  "МаШаАллагь!  Аферин!"  "Гьич
гаф амач!"- лугьуз хьана. Ада вичи
лугьузвай негъилни пара алакьу-
налди куьтягьнай...

Ашукь Эминаз гьа межлисда са
кьадар пул хьана, амма ханди адаз
исятда «Филифрин» махсус чка
гана.

Ашукь Эминакай халкьдин ара-
да ихьтин риваятни ава. Азербай-
джандин са ашукьдихъ галаз гьуь-

жетра умуми суалралди садавай
сад кIеве тваз жезвачир. Эхирни
Эмина ихьтин амал ишлемишна:
Ялцугърин чIурарикай, дарман
векьерикай суалдин шиир
туькIуьрна.

"Ягъвар, къунгъвар, сикI кьей
                                     гьачIар
ХапIупIда вар, кIерекIда вар
Дейи ашукь де бу недур?"
Лезгидал:"Ягъвар,къунгъвар,
                    сикI кьей гьачIар
ХапIупI, кIерекI лагь
                          вуч я затIар?"
Жаваб гуз тахьайла азербай-

джан ашукьди вичин чуьнгуьр
Эминан вилик эцигна, магълуб-
вал тестикьарна. Гьуьжет тешки-
лай ханди Эминаз "Филифар" лу-
гьудай мулк багъишна.

"Ашукь Эмин" тIвар алай
негъил са бязи ашукьриз,гьабу-
рукай яз Цуругъай тир Аскерхан
ашукьдиз ва адан хва ТIажибаз
чидай.

Ашукь Эминани гьа вичиз
багъиш авур чIур Ялцугърин же-
мятдиз багъишнай"

Ялцугъ Эминан гьелелиг гъи-
ле гьат хъувунвай шииррин те-
метикадикай рахайтIа, 80% муь-
гьуьббатдин лирика я. Гьаниз
килигна, ада вичиз ашукь Эмин
лагьана тIвар ганва. Муьгьуьб-
батдин темадилай гъейри, де-
вирдин зидвилерикай, тарихдин
вакъиайрикай, диндикай, якъин
тир дуьшуьшрикай, яшайишдин
чирвилерикай, ханларикай, бег-
лерикай кхьенва.

Шииррин жанрайрикай
рахайтIа, чIехи пай къушмадин
жуьре я. Са кьадар шиирар 2
цIарцIин гъезелдин жуьреда
кхьенва.

Са шумуд шиир акростих
гьалтзава. Яни араб элифбеда
чапнавай 28 гьарфни шиирдин
кьиле гузва. Ярдин тариф авун
патал гьарфарин лишанрин гуь-
рчегвиликай менфят къачузва.

"Зун хъфейтIани,  хъфидач зи
хиялар" лагьай шаирдин хиялар,
фикирар, дердер-гъамар-вири
чав гума ва халкь амай кьван,
халкьдив гумукьда.

            Сулейман ПАШАЕВ.

Зун хъфейтIани, хъфидач зи хиялар

ХАБАРРИН
   К  И  М

  ЦIИЙИ  ПЕШЕ
МУКЬВАЛ вахтара Россияда цIийи пеше пайда

жеда- цифровой куратор. «Лента.-ру» сайтди ма-
лумарзавайвал, идалай вилик ихьтин пеше авачир.

Чешмеди кхьизвайвал, цифровой кураторди
яшлу инсанриз цифровой ресурсар ишлемишщдай
къайдаяр чирда. Кьилди къачуртIа, пенсионерриз
онлайн къайдада пулдихъ галаз алакъалу гьахъ-
гьисабар авунин карда куьмек гуда, электронный
къайдада документар ракъуриз ва кьабулиз чир-
да. Кураторри чирвилер гудай махсус майданар де-
кабрдин вацра арадал гъидай фикир ава.

Super job порталдин делилралди, IT- пешекар
ва инернет-маркетолог пешеяр виридалайни итиж
ийизвай теклифар я. Месела, компьютердин про-
граммайрай кьил акъудун, кIвалахдин нетижалу
къайдаяр чирун чарасуз яз гьисабзава.

 УЬМУЬР  ГЬИКI  ЯРГЪИ ИЙИДА?
БРИТАНИЯДИН алимри уьмуьр 5 – I0 йисан яр-

гъи авунин виридалайни таъсирлу къайдаяр тайи-
нарнава. Идан гьакъиндай Daily Mail чешмеди кхьиз-
ва.

Августдин вацра Гарвардский университетда кьи-
ле тухвай ахтармишунри инсандин уьмуьр цIуд йи-
сан яргъи ийиз жедай кар алай къайдаяр винел акъ-
удна. Абурук тIуьнин дуьз къайда, сагълам ахвар,
гьатта са кьадарда ички ишлемишунни акатзава.

  МЕСЭЛАЯР  ВЕРЕВИРДНА
США- дин президент Д.Трампа Россиядин, Фран-

циядин, Германиядин ва маса уьлквейрин кьилерихъ
галаз са шумуд месэла, гьа жергедай яз юкьван ва
гъвечIи мензилдиз фидай ракетайриз талукь икьрар-
ни веревирдна. «Новости» РИА- ди хабар гузвайвал,
идакай Лацу кIвалин пресс- секретарь Сара Сандер-
са малумарна.

Абуру дуьньядин сад лагьай дяве куьтягь хьайи-
далай инихъ I00 йис тамам хьунин мярекатар кьиле
фейи Парижда, нисинин тIуьн недай кьве сятдин вах-
тунда ихтилатарна.

Сандерса алава хъувурвал, уьлквейрин регьбер-
ри Сирияда, Саудовский Аравияда авай гьаларин,
алишверишдин, санкцийрин, Афгъанистдин, Китайдин
ва Кеферпатан Кореядин гьакъиндайни рахунар аву-
на. Пресс-секретардин гафарай, регьберрин арада
лап хъсан ва менфятлу веревирдер кьиле фена.

Парижда Трампахъ галаз рахайдакай журналист-
риз Путинани малумарна.

Адани къейдна хьи, суьгьбетар хъсан гьалара кьи-
ле фена.

ЗАЩИТА  ТРУДОВЫХ  ПРАВ  ГРАЖДАН

ПРОКУРАТУРА  РАЗЪЯСНЯЕТ

Конституция Российской Федерации гаранти-
рует каждому право на вознаграждение за труд,
без какой бы то ни было дискриминации и зап-
рещает принудительный труд (статья 37 части 2
и 3).

Защита права работника на своевременную
и полную выплату заработной платы в соответ-
ствии с его квалификацией, количеством и каче-
ством выполненной работы является  приоритет-
ным направление деятельности  прокуратуры
Магарамкентского района.

Проведенный  прокуратурой Магарамкентс-
кого района  анализ состояния законности в сфе-
ре оплаты труда граждан на территории района
показывает, что уровень правовой грамотности
населения в последние годы значительно повы-
сился, но все еще нередко встречаются случаи
когда люди, по существу, остаются один на один
с произволом и беззаконием со стороны работо-
дателей.

Приходится констатировать, что, несмотря на
принимаемые нами меры, задолженность по опла-
те труда  заметно не  сокращается, нарушения прав
работающих при получении вознаграждения за труд
по-прежнему фиксируются.

В первую очередь это отражается  на жизни со-
циально уязвимых и малообеспеченных слоев на-
селения.

В этих условиях органы прокуратуры, в рамках
предоставленных полномочий, наиболее оператив-
но и эффективно помогают гражданам отстаивать
свои законные права.

В этой  связи разъясняем, что любой житель рай-
она, может обратиться в прокуратуру района  с за-
явлением о защите его нарушенного права на воз-
награждение за  труд.

                                                   Т. ЭМИРАЛИЕВ,
                                  Помощник прокурора района,
                                                         юрист 3 класса.

Ахтармишунрин сергьятра аваз, 50 йисалай чIехи
яшда авай 660 касди иштиракай илимдин тежриба тух-
вана. Алимрин фикирдалди, аялар авачирбурулай та-
фаватлу яз, аялар авайбур 2-3 йисан артух яшамиш
жезва.

Уьмуьр яргъи хьун патал Гарвардский университет-
дин алимри гзаф къекъуьн, куьлуь- шуьлуьйрин патахъ-
ай азарханайриз фин тавун теклифна.

И мукьвара США- дин Пенсильваниядин универ-
ситетдин ахтармишунрал машгъул алимри малумар-
завайвал, соцсетра гзаф вахт кечирмишуни ялгъузви-
лин, теквилин гьиссер артухарда ва кьатIунрин, акьул-
дин къуват агъузарда.

АЛАЙ ЙИСАН эхирдалди
ДагъустанРеспубликадиз
школаяр патал 140 автобус
гуда. Им пландик кутунвайда-
лай кьве сеферда гзаф я.

Федеральный куьмек се-
беб яз, 2018- йисуз Дагъус-
тандин школайрин автопарк-
да 140 автобус алава хъиже-
да. Им кьве варз идалай ви-
лик пландик кутунвай рекъем-
дилай кьве сеферда гзаф я,-
къейдна РД-дин образовани-
единни илимдин министер-
стводин пресс-къуллугъди.
Адан гафарай, алай йисан
сентябрдин вацра республи-
кадиз 70 автобус гудайдакай
хабар ганай.

Улакьар гудай умуми обра-
зованиедин идарайрин список
туькlуьрнава. «Кьилин фикир
аялар чпи кlелзавай умуми об-
разованиедин идарадивай яр-
гъа яшамиш хьуниз килигна
гуда»,- алава хъувуна пресс-
къуллугъди.

Министерстводин делил-
ралди, 140 автобус агакьайда-
лай кьулухъ республикадин
школайрин автопаркдиз 106
улакьдин игьтияж амукьда.

2017- йисан  декабрдин
вацра ,  федеральный про-
граммаяр уьмуьрдиз кечирми-
шунин сергьятра аваз, Дагъу-
стандин образованиедин ида-
райриз 30 автобус ганай. Ида-
лай вилик, 2016- йисан авгус-
тдиз, республикадиз школаяр
патал 58 улакь чара авунай.

  Школайрин
   автопарк
гегьеншарда

Буткъазмайрин СОШ-дин 11- класс куьтягьайдан гьакъиндай 2015-
йисуз Балакишиев Талехаз гайи 00518  001035490- нумрадин аттес-
тат квахьуниз килигна къуватда амачирди яз гьисабин.

АЯЛАР ПАТАЛ

ЗУЛУН  эхиримжи  йикъар
тир. Гьаваяр  ламу  ва  къайи
хьанвайтIани,хуьруьнбуру   ла-
пагар  чуьлдиз  акъудзамай.
Гьар  пакамахъ  фад  лапагар
акъудун  ФатIимат  халадин  эве-
лимжи   кеспи   хьанвай. Цурай
акъуддалди  чан-рикI  ийидай,
абурал, аялрал  хьиз,  гъил  ал-
таддай.

Йикъарикай  са  юкъуз
ФатIимат  халадиз  вичин  лацу
хеб  сефилдиз  акуна. Адал алай
лацу   жив   хьтин  сарни  чух-
вайди  хьиз
алатз авай .
Са  шумуд
йикъалай  хеб
лап  чухвай
верч  хьиз
кьецIил  хьа-
на. Хипен  хажалат  чIугунин
гъиляй  ФатIимат  халадин
рикIел  маларин  духтурни  ата-
нач.

    Лапагар  чуьлдиз   акъу-
дайла  ФатIимат  халадин  хеб
югъди  са  ванцел  жезвай. Гьай-
вандиз «партал  аламачиз»  ме-
кьи   жезвай   хьтинди тир.  Эхир-
ни ФатIимат  халадиз  вичин
йис   фенвай  хеб   чуьлдиз  акъ-
уддай  уюн  жагъана. Ада  вичин
итимдин  куьгьне  пенжекдин  хи-
лерай  хипен  вилик  квай
кIвачер  туна. Ахпа   руфун
хъсандиз  кьадайвал  чIугуна
пенжекдин   пад-патал  далудал
гъана  дуьгмеяр   туна.  Вичи  и
арада  мани  язавайди хьиз  мур-
мурар   ийизвай: «Вун  за

хъуьтIяй  гьикI  хьайитIани  акъ-
удда. Ви   дулни за  саламатдиз
къачуда».

  Ахпа  ФатIимат  халади
пенжек  алукIнавай  хебни  амай-
бурухъ  галаз  цурай  акъудна  ва
куьчедин вини  кьиле  суьруь
кIватI  жезвай  чкадал  гьална.

Пагь   ина   хьайи   къиямат,
ФатIимат  халадин  пенжек  алай
хеб  акурла   инал  алай  хипер,
парахдиз  жанавур  аватайди
хьиз,  гьарниз  сад  акъатна.
Ахпа  яргъалай  таниш  тушир
гьайвандиз  килигиз  акъвазна.

Амма  лапагар  вучиз   кху-
н а й д и
ятIа  инал
алай  абу-
р у н
иесийрин
кьил  гьеле
акъатнава-
чир. Пен-

жек алай  хеб  сифте  Манат
халадиз  акуна. Ам  сифте  мягь-
тел   хьана. Ахпа  адак  пис   хъел
акатна.  Агьвалатдин  гъавурда
акьурла  вири  кап-капа ягъиз
хъуьрена.

  Кьуьд  акъатна  март  алу-
кьайла   тамамвилелди  йис
хтанвай  лацу   хипе ФатIимат
халадиз  кьве  кIел   санал
хана.

   Аялар!  Эгер ФатIимат  ха-
ладин, рикIел    пенжек
атаначиртIа, хеб  хъуьтIяй  акъ-
удиз,  я  тахьайтIа адавай  кIелер
хаз   жедайни?

                Фикрет  ГЬАЖИЕВ.
РД-дин культурадин лайихлу

работник, зегьметдин ветеран.

 ФАТIИМАТ
ХАЛАДИН ХЕБ


